
						Dari Wikisumber bahasa Indonesia, perpustakaan bebas

					

					


					
					
					Halaman ini tervalidasi
dia kloewarin apienja bikin itoe Kimto die djadie-in Shakak Kimtjoei (tiga pesegio Batoe mas boeat „Popwe”) boeat djaga dirienja, die simpen itoe Shakak Kimtjoei die dalen badannja. Itoe satoe arie Tian Tjoen poelang en Kimto Tong Tjoe tanja: soehoe bawa itoe Kimto kenapa tiada die bawa poelang, Tian Tjoen kata kapan goewa ambil itoe Kimto, Tong Tjoe kata kaloe boekannja soehoe njang ambil itoe Kimto? en teiitoe Leng Ijauw dia „phie” beroepa soehoe, manka tetjoe kasie, Tian Tjoen kata pegimana loe bole taoe? Tong Tjoe kata 3 harie die moeka Leng Ijauw ada tanja sama tetjoe meliet-meliet, djadie tetjoe awa kesel, tetjoe bilang, manka tetjoe doega tentoe dia njang ambil 
itoe Kimto, Tian Tjoen kata kaloe begitoe panggil Leng Ijauw dateng nantie goewa tanja, en Tong Tjoe lantos panggil Leng Ijauw kloewar ketemoe sama Tian Tjoen, en Tian Tjoen tanja apa betoel loe ambil itoe Kimto , Leng Ijauw mengakoe betoel njang tetjoe ambil itoe Kimto en tetjoe soeda poekoel bikin „Popwe” Shakak Kimtjoei boeat djaga tetjoe poenja dirie, die blakang arie kaloe ada moesoe, tetjoe bole pake, en Tian Tjoen kata: itoe „Popwe” bisa djadie djadi-an, kita maoe apa djoega dia toeroet, loe simpen bae-bae djangan kerdja ilang.

Tjarita toewan Alla lagie doedoek die kantornja darie koelon nama Saij Hong, Taij Pek Kira Tjo bilang sekarang ada siloeman nama Hong Hwe Djibong Khoa larie die doenia beroema die Goenoeng Hoei Liam Tong, djahat makan orang sadja tiada berentienja, lantes Toehan soeroe Tian Tjiang tangkep, djangan soepaija orang die doenia dapet tjilaka. Toehan poenja orang raenjaoet sekarang ada Leng Ijauw lagie begoeroe sama Dewa Hoet Biauwlok Tian Tjoen, saktie dengen

